
 އަލީ އިހްސާން ފިރާގް 

 ތރަޖުަމާ ކުރފިރަާތގުެ ބސަް 

އިސްލާމްދީނުގެ ނަބިއްޔގާެ ދއަުރަށްފަހު އިސްލާމީ ތާރީޚު ދުށް އެންމެ 
ދައުރުތަކުގެ ތރެެއިންވެސް ބަރަކާތްތެރި ދައުރަކީ ޚުލފަާއުއްރާޝިދޫންގެ ދައުރވެެ. އެ 

އެންމެ ފާހަގަކޮށްލެވޭ ދައުރަކީ ދެވަނަ ޚަލފީާ އަމީރުލް މއުުމިނީން ޢުމަރު ބްނުލް ޚައްޠާބު 
ޢަންހުގެ ދައުރވެެ. އެދުވަސްވަރަކީ ވަރަށް ހަލުވިކަމާއެކު އިސްލާމީ ފުތޫހާތުގެ  اللهރަޟިޔަ

ތުގައި ހިނގައިދިޔަ އެންމެ ދއާިރާ ފުޅާވެގެންދިޔަ ދއަުރެކެވެ. ޢުމަރުގެފާނުގެ ޚިލާފަ
މަޝްހޫރު އެއް ހަނގުރާމައަކީ ]ޤާދިސިއްޔާ ހަނގުރާމަ[ އެވެ. މި ހަނގުރާމައަކީ 

 ފާރިސީންގެ ބޮޑުބާރު ބިމާހަމަވެގެންދިޔަ ތާރީޚީ ހަނގުރާމައެވެ.

[ މި ފޮތަކީ The Battle of Qadisiyyahޤާދިސިއްޔާ ހަނގުރާމަ  ]
ވަނަ އަހަރު ނެރެފައިވާ  2013އުސްއިން ދާރުއްސަލާމް ޕަބްލިޝިނގް ހަ މަޝްހޫރު
މި ފޮތަކީ ޖިހާދގުެ ޢަސްކަރީ އުކުޅުތަކާއި، މުޖާހިދުންގެ އާދަޔާޚިލާފު  ފޮތެކވެެ. 

ހިތވްަރާއި، ހަނގުރާމައިގެ ފަސްފަހަތް ވަރަށް ފުޅާ ދާއިރާއެއްގައި ދިރާސާކޮށް 
ރުޖަމާކުރުމުގެ މައިގަނޑު އެކުލވަާލާފައިވާ އަގުހުރި ފޮތެކވެެ. މިފަދަ ފޮތެއް ދިވެހިބަހަށް ތަ

މަޤްޞަދަކީ، ދިވެހި ކިޔުންތރެިންނަށް އިސްލާމީ ތާރީޚުގެ މި ނާޒުކު ދަނޑިވަޅގުެ ޞައްޙަ 
 .މޢަުލޫމާތުތައް ފަސޭހަކަމާއެކު ކިޔާލުމގުެ ފުރުޞަތު ފަހިކޮށްދިނުމެވެ

މި ފޮތް ތަރުޖަމާކުރުމުގައި އަސްލު ލިޔުމގުެ މާނަ ނގުެއްލޭނެހެން، ދިވެހިބަހގުެ 
މގަާއި ގުޅޭނެ ފަދަ އޮމާން ސާދާ ބަހުރުވައެއް ބޭނުންކުރުމަށް ބަސް

މަސައްކަތްކޮށފްައިވާނެއެވެ. ތާރީޚީ ބައެއް ލަފުޒުތަކާއި މީހުންގެ ނަންތައް ލިޔުމގުައި 
 .ދވިެހިބަހގުެ ރަސްމީ ހަމަތަކަށް ބަލފާައިވާނެއެވެ 



ރަނވިި، އަދި އަޅގުަނޑގުެ މި ކުޑަކޑުަ މަސައްކަތަކީ ދވިެހި އުންމަތަށް ފައިދާކު
އިސްލާމީ ތާރީޚަށް ލޯބިކުރާ ފަރާތްތަކަށް ލިބޭނެ އަގުހުރި ހަދިޔާއަކަށް ވުމީ އަޅުގަނޑުގެ 

 އުންމީދެވެ. 

ބަރަކާތް ލައްވައި، މިއީ އަޅުގަނޑުގެ ހެޔޮ الله ދޢުާއަކީ މި މަސައްކަތުގައި މާތް
އަޅުގަނޑު ޢަމަލުތަކގުެ ތެރޭގައި ލިޔުއވްާނެ ޢަމަލެއްކަމުގައި ލައްވައިދެއްވުމެވެ. 

މަރވުެދިޔުމަށްފަހވުެސް ޘަވާބު ލިބި ލިބި ހުންނަފަދަ ]ޞަދަޤަތުން ޖާރިޔާއެއް[ ކަމގުައި 
 .ލެއވްުމެވެ. އާމީން 

 އަލީ އިހްސާން ފިރާގް 

 ގައެވެ(.  2025)މި ތަރުޖަމގާެ މަސައްކަތް ފެށުނީ ޑިސެމްބަރު  2026ޖޫން  6

 

 

 މޤުައދްމިާ 

الله މޢަުޟޫޢަކީ، ޢުމަރު ބިން އަލްޚައްޠާބު ރަޟިޔަމި ދިރާސާ ފޮތުގެ މައިގަނޑު 
ޢަންހުގެ ޚިލާފަތުގައި ހިނގި ޤާދިސިއްޔާ ހަނގުރާމައެވެ. މި ހަނގުރާމައިގައި މުސްލިމނުް 
ވަނީ ފާރިސީންގެ މައްޗަށް ވަރަށް މަތވިެރި ފާންކަންގަދަ ފަތަޙައެއް ހޯދފާައެވެ. މި 

ރާއެއްގައި ދިރާސާ ކުރައްވާފައިވާ މަތވިެރި ޖިހާދުގެ މައިގަނޑު މައުޟޢޫަށް ފުޅާ ދާއި
އެއްބޭފުޅަކީ ޕްރޮފެސަރ އަޙްމަދު ޢާދިލް ކަމާލްއެވެ. ޕްރފޮެސަރ އަޙްމަދު ޢާދިލް 

 15ބަޔާންކުރައްވާ ގޮތުގައި، ޤާދިސިއްޔާ ހަނގުރާމަ ހިނގާފައިވަނީ ހިޖުރީ ސަނަތުން 
 .ވަނަ އަހަރުގެ ޝަޢުބާން މހަުގެ ތެރޭގައެވެ 

ފަތަޙައާއެކު ސާސާނީ ދަރިކޮޅގުެ ވެރިކަން ވެއްޓުން މި ހަނގުރާމައިން ލިބުނު 
ރަސްމީކޮށް އިއުލާންވެގެން ދިޔައެވެ. ޢިރާޤު ފަތަޙަކުރުމަށް މަގުކޮށައިދިން ކަމެއްކަމުގައި 



މިކަނވްިއވެެ. މގީެ އިތުރުން، މި ހަނގުރާމވަގެެންދިޔައީ ފާރިސްކަރަޔާއި )އީރާނަށާއި( 
ށް އިސްލާމީ ދައުލަތް ފުޅވާެގެންދިއުން އެ ޤައުމުން ބޭރުގައިވާ ސަރަހައްދުތަކަ

 240,000އވަަސްކޮށްދިން ކަމަކަށވެެ. މި ހަނގުރާމައިގައި ފާރިސީން ލަޝްކަރުގައި 
 30,000ސފިއަިން ތިއްބެވެ. އިސްލާމީ ލަޝްކަރުގައި ތިބީ ގާތގްަނޑަކަށް 

ސފިައިންނެވެ.  ނަމަވެސް މުސްލިމް ލަޝްކަރު ވަނީ، އަޖައިބެއްފަދަ ގޮތަކަށް އެ 
ޒަމާނގުެ އެންމެ ބާރުގަދަ ދައުލަތް ކަމގުައިވި ފާރިސީ އެމްޕަޔަރ މުޅިން ބަލިކަށިކޮށް، 

 .ބިމާހަމަކޮށްލފާައެވެ

މި ހަނގުރާމައިގެ ތެރޭގައި މުސްލިމް މުޖާހިދުން ވަނީ އާދަޔާޚިލފާު ހިތްވަރާއި 
 ބުންވަރެއް ދައްކުވައިދީފައެވެ. އާދަޔާޚިލާފު ޖެހިލުންކުޑަކަމާއި ކެތްތެރިކަމެއް

ދައްކުވައިދީފައެވެ. ހަނގުރާމައިގެ މައިދާނުގައި ހަނގުރާމަ ކުރަނިކޮށް ޒަޚަމވްެ ބައެއް 
މުޖާހިދުންގެ ބަނޑު ފަޅައިގެނގްޮސް ގޮހޮރު ބޭރަށް ނިކުތވެެ. ނަމަވެސް، އެބޭކަލުން 
ޝަހީދވުެދިޔުމާ ހަމައަށް ހިތވްަރާއެކު ހަނގުރާމަކުރިއެވެ. މި ހަނގުރާމައިގެ ތެރޭގައި 

ޢަންހާ، الله ން އަސަރުގަދަ ހާދިސާއެކެވެ. މަޝްހޫރު ޝޢާިރާ ޚަންސާ ރަޟިޔަހިނގި އެހެ
އެކަމަނާގެ ހަތަރު ފިރިހެން ދަރިން ގެންނަވައި އެކުދިން ދުޝްމަނުންގެ ސފަުތަކުގެ 
ތރެެއަށް ވެދެ ކެރިގެން ހަނގުރާމަ ކުރުމަށް ހިތްވަރު ދެއްވިއެވެ. އެ ހަތަރުކުދިން ނުހަނު 

ރާމަކޮށް ޝަހީދުވިއެވެ. އަބޫ މިޙްޖަން އާއި ޢަމްރު ބިން ޖޯޝާއފިޯރީގައި ގޮސް ހަނގު 
ޢަންހުމާގެ ބުތޫލަތްތެރި ޖިހާދުގެ ޙަރަކާތަކވީެސް ތާރީފު الله މަޢްދީކަރިބް ރަޟިޔަ

ބުއްދިވެރި   ޢަންހު ބޭނުންކުރެއްވިالله ޙއަްޤުކަންކަމެވެ. ޤޢަުޤާޢު ބިން ޢަމްރު ރަޟިޔަ
. އެކަލޭގެފާނުވަނީ މުސްލިމުންގެ ޢަސްކަރީ އުކުޅަކީވެސް ފާހަގަކޮށްލވެޭ ކަމެކެވެ

ލަޝްކަރގުައި ހުރި ޖަމަލުތައް ބޮޑެތި އެތްތަކެއްގެ ސިފައަށް ބަދަލުކޮށްލައްވައި 
އެބައިމީހުން ބިރުގަންނުވައިފައެވެ. މިއީ މި ދިރާސީ  .ދުޝްމނަުންނަށް ދައްކާފައެވެ

 ކެވެ.ފޮތުން ތފަްސީލުކޮށް ކިޔާލަން ލިބޭނެ އަސަރުގަދަ އިބްރަތްތެރި ވާހަކަތަ

ހަނގުރާމައިގެ ޖޯޝާއި ފޯރި އެންމެ ގަދަވި ވަގުތު ހިނގި އެހެން ހާދިސާއަކވެެ. 
ކުއްލިއަކަށް ޖެހެނފްެށި ހުޅަނގުގެ ގަދަ ވަޔާއެކު ފާރިސީންގެ ޖެނެރަލް ރުސްތުމގްެ 
ތަޚުތު ހުރި ފޭލިގެ ވަޔާ އޭގެ މުޑިތަކުން ލުހިގެންދިޔައެވެ. އިލާހީ މި މަތވިެރި އެހީ 

ގެ ގަދަ ހިތވްަރުން ހަމަ ޙަޤީޤަތގުައިވެސް ފާރިސީންގެ ބާރު މުލުން އާއި މުޖާހިދުން



ލުހގިެން ގޮސް ވަޔާ ބރުައގިެން ދިޔައވެެ. ޤާދިސިއްޔގާައި މުސްލިމުން ވަނީ ފާރިސީންގެ 
ބާރު މުޅިން ކަނޑވުާލައިފައެވެ. ދުވަހަކވުެސް އެއިން އަރައިނުގަނެވޭނެ ފަދަ ވަރުގަދަ 

ދފީައެވެ. އެހެންކަމުން، ޤާދިސިއްޔާ ހަނގުރާމައަކީ މުޅި  ހަމަލއާެއް އބެައިމީހުންނަށް
އިންސާނީ ތާރީޚުގައިވެސް ހިނގާދިޔަ އެންމެ ފައިޞަލާ ރަނގަޅު އަދި އެންމެ މުހިންމު 

 .އެއް ހަނގުރާމައެވެ 

އަޅުގަނޑުމެން އުންމީދުކުރަނީ މި ފޮތުގެ ސބަަބުން މުސްލިމުންނަށާއި 
 ނާޒުކު ދަނޑިވަޅާ ބެހޭގޮތުން މުހިންމު ކިޔުންތރެިންނަށް، އިސްލާމީ ތާރީޚގުެ މި

މޢަުލޫމާތުތަކެއް ލިބި މިހަނގުރާމައިގެ ކަންތައްތައް އިތުރަށް ސާފުވެގެންދާނެ ކަމަށވެެ. 
މި ފޮތް ނެރުމުގައި އެހީތެރވިެދެއވްި އަޅުގަނޑުމެނގްެ ޕްރޮޑަކްޝަން ޓީމަށް ޝުކުރު 

ފީސް(، ޤާރީ މުޙައްމަދު އިޤްބާލް އަދާކުރަމެވެ. އޭގެ ތެރޭގައި މުޙްސިން ފަރާނީ )ލާހޯރު އޮ
)ރިސާރޗް ސެކްޝަން، ރިޔާޟް ހެޑް އޮފީސް(، އިނގިރޭސި އެޑިޓަރު ޢަބްދުލް ވާޙިދު 
މިސްބާޙް އަދި ސީނިއަރ ޑިޒައިން އާޓިސްޓް ޝަހުޒާދު އަޙްމަދު ހިމެނެއެވެ. 

 .ބަރަކާތް ލެއްވުން އެދި ދުޢާކުރަމެވެالله އަޅުގަނޑުމެން ކުރި މި މަސައްކަތގުައި މާތް

 ޢަބްދުލް މާލިކް މުޖާހިދު 
 ޖެނެރަލް މެނޭޖަރު 

 ދރާުއްސަލާމް، ރިޔާޟް 
2013 

 

 

 

 

 



 

 

 

 

 ޤދާިސިއޔްާ ހަނގރުމާަ: ފާރިސީނގްެ ބޑޮުބރާު ބމިހާމަކަށޮލްި ތާރޚީީ ހަނގުރާމަ 

އިސްލާމީ ފުތޫޙާތުގެ ދާއިރާ ފުޅާކުރުމަށްޓަކައި ކުރެވުނު ހަނގުރާމަތަކުގެ ތރެެއިން 
ހަނގުރާމައަކީ ޤާދިސިއްޔާ ހަނގުރާމައެވެ. އޭރުގެ ވަރުގަދަ ފާރިސީ ފާހަގަކޮށްލވެޭ އެއް 

ރަސްކަން ނުވަތަ ފާރިސީ އެމްޕަޔަރ ވެއްޓިގެން ދިޔައީ މިހަނގުރާމައގިެ ސބަަބުންނެވެ. 
މިހަނގުރާމައިގެ ސަބަބުން ޢިރާޤާއި ޚުރާސާނާއި ތުރުކިސްތާނު ފަތަޙަ ކުރަން 

މގުެ ދޮރުތައް ހުޅވުި މަގުތައް ފަސޭހވަެގެން މުސްލިމުންނަށް ފަސޭހަވެގެންދިޔައެވެ. އެކަ
ދިޔައެވެ. އިސްލާމީ ތާރީޚުގެ ފަތްފުއްތަކުގައި ރަން އަކުރުން ލިޔެވިފައިވާ މި ހަނގުރާމަ 

ޢަންހގުެ ޚިލފާަތުގެ  الله ހިނގީ ދެވަނަ ޚަލީފާ ޢުމަރު ބްނުލް ޚައްޠާބު ރަޟިޔަ
ހގުެ ތެރޭގައެވެ. މީލާދީ ވަނަ އަހަރުގެ ޝޢަުބާންމަ  15ދވުަސްވަރުގައެވެ. ހިޖްރައިން 

 ވަނަ އަހރަުގެ ސެޕްޓެމްބަރު މަހުގެ ތެރޭގައެވެ. 636ސަނަތުން 

ޚުލފަާއުއް ރާޝިދޫންގެ ދައުރަކީ މުސްލިމު މުޖާހިދުން އިސްލާމީ ފުތޫޙާތު ވަރަށް 
ފުޅާ ދާއިރާއެއްގައި ކުރިއަށް ގެންދެވި ދުވަސްވަރެކވެެ. އިސްލާމީ ލަޝްކަރު ގެންދިޔައީ 

 ޙަކޮށް އެތަންތަނުގައި އިސްލާމްދީން ފަތުރުއްވަމުންނެވެ. މާތް ރަސޫލާތަންތަން ފަތަ
ގެ ނުބުއްވަތުގެ ޙަޤީޤަތް ހާމަކުރައވްަމުންނެވެ. އިސްލާމްދީން  وسلّم عليه اللـّه صلىّ

ކރުިއަރައި ފާޅުކަން ބޮޑުގޮތެއްގައި ފެތުރޭނެކަމުގައި ޙަދީޘް ކުރެއްވި ބަސްފުޅގުެ ތެދުކަން 
ގެ ކުޅަދުންވަންތަކަމާއި އިނާޔަތްތެރިކަމުގެ  اللهހާމަކޮށްދެއވްަމުންނެވެ. އަރަހުށި 

ރު ކރުިއަށް ދިޔަ ކޮންމެ ދިމާލަކުން އެބޭކަލުންނަށް ބޑޮުކަމެވެ. އިސްލާމީ ލަޝްކަ
 ނަޞރްާއި ފަތަޙަ މިންވަރު ކުރެއްވިއެވެ.



ޢަންހގުެ ޚިލފާަތގުެ ދވުަސް ތަކެއް ކރުިއެވެ.  الله ޢުމަރު ބްނުލް ޚައްޠާބު ރަޟިޔަ
ގެ ޒަމާނގުައި އެކަލޭގެފާނު އޭރުގެ  وسلمّ عليه اللـّه صلىّރަސޫލާ 

ތަކެއް ފޮނުއްވިއެވެ. އެ ރަސްރަސްކަލުންނަށް ރަސްރަސްކަލުންނަށް ފަތްކޮޅު
އިސްލާމްދީނުގެ ދައުވަތު ދެއވްުމަށްޓަކައެވެ. އެގޮތުން ފާރިސްކަރައިގެ ރަސގްެފާނު 
ކިސރްާއަށވްެސް ފަތްކޮޅެއް ލިޔުއްވައިފައި ފޮނުއްވިއެވެ. މި ފަތްކޮޅު ކިޔުމަށފްަހު 

ށް ރުޅިއައިސް ރަތްވެގެން ކިސރްާއަށް ކުރީ މާ ރީތި އަސަރުތަކެއް ނޫނެވެ. އޭނާ ގާތަ
ސިޓީފުޅު ވީދާ ކުދިކުދިކޮށްލިއވެެ. މި ޚަބަރު ރަސޫލާ  وسلمّ عليه اللـّه صلىّރަސޫލާ 

 އަށް ލިބިވަޑައގިަތުމުން ޙަދީޘް ކުރެއްވިއެވެ. وسلمّ عليه اللـّه صلىّ

]އޭނާ ހިތުން އޭނާ އެ ވީދައިލީ އަހަރެންގެ ސިޓީއެވެ. ނަމަވެސް އޭނާ އެ ވީދާ 
 ށްލީ އޭނގާެ ރަސްކަމވެެ.[ކުދިކުދިކޮ

 وسلمّ عليه اللـّه صلىّޢަންހަކީ ރަސޫލާ  الله އަދިއްޔު ބިން ޙާތިމު ރަޟިޔަ
ގެ އަރިސް ޞަޙާބީއެކެވެ. މާތް ރަސޫލާ އެއްފަހަރަކު އަދިއްޔު ބިން ޙާތިމުއަށް 
ވިދާޅުވިއެވެ. ]ކަލޭގެފާނު އުމުރުފުޅު ދަންމަވައިފިއްޔާ މުސްލިމުން ފާރިސްކަރަ ފަތަޙަކޮށް 
ކިސްރގާެ ޚަޒާނާތައް މިލްކުކޮށގްެން އުޅޭ މަންޒަރު ކަލގޭފެާނަށް 

 ފެނިވަޑައިގަންނަވާނެއެވެ.[ 

އަކީ ޢަރަބިން އާއްމުކޮށް ފާރިސްކަރަޔާއި އީރާނުގެ ރަސްރަސްކަލުންނަށް ކިސްރާ
 ދީއުޅޭ ނަމެކެވެ. ވަކި ރަސްކަލަކަށް ކިޔޭ ޚާއްޞަ ނަމެއް ނޫނެވެ. )ނުނިމޭ(

 އަލީ އިހްސާން ފިރާގް 

ގެ މިދެންނެވި ބަސްފުޅުވީ ޢުމަރުގެފާނު ފަދަ  وسلمّ عليه اللـّه صلىّރަސޫލާ 
އިސްލާމްދީނަށްޓަކައި ޤުރްބާންވެވަޑައިގަންނަވަން ތައްޔާރަށް ތިއްބެވި ބޭކަލުންނަށް 
ހިތްވަރަކަށެވެ. މަޖޫސީންގެ ހިތްތަކުގައި މުސްލިމުންނާ މެދު އޮންނަ ޢަދވާާތެރިކަން 



އެނގވިޑަައގިަންނަވައެވެ. އެކަލގޭފެާނު ގެންދވެީ ޚާއްޞަ ޢުމަރގުފެާނަށް ރނަގަޅަށް 
ސަމާލުކަމެއް ދެއްވައިގެން އިރާނުގެ ލަޝްކަރގުެ ކަންތައްތައް ރަނގަޅަށް 
ބައްލވަަމުންނެވެ. އެދުވަސްވަރަކީ މުސްލިމުނގްެ ރަންޒަމާނެވެ. ދުޝްމިނުން 

ންގެ ޚިޔާލެއް އބެައިމީހުންގެ ވަރުގަދަ ކިއްލާތަކގުެ ތެރޭގައި ތިބއޭިރު މުސްލިމު
 އބެައިމީހުންގެ ސިކުނޑިއަށް ވެރިވިކަމުގައި ވިޔަސް ބިރުން ތުރުތުރުއަޅައިގެންދެއެވެ.

އޭރު ފާރިސީންގެ ވެރިއަކަށް ހުރި ޔަޒްދުޤިރުދާއި އޭނާގެ ޖެނެރަލުން މަޝވްަރާ 
ކުރުމަށފްަހު ނިންމީ މުސްލިމުން މުލުން ލުހެލުމަށވެެ. މުސްލިމުނގްެ ބާރު 
ކަނޑުވައިލުމަށެވެ. އެބައިމީހުން އެކި ދިމަދިމާލގުައި ހުރި ހުރިހާ ވަސީލަތްތަކެއް 
އެއްކުރުމަށްފަހު ފުރާތުކޯރގުެ އައްސޭރީގައި ވަރުގަދަ ހަނގުރާމައެއް ކުރުމަށް ނިންމިއެވެ. 
މަޤުޞަދަކީ ހަލވުިކަމާއެކު ފެތުރެމުން ދިޔަ އިސްލާމްދީން ހުއްޓުވުމެވެ. އިރާނުގެ 

ނާގެ ޖެނެރަލުންނަށް ބުންޏެވެ. ]ތިޔަބައިމީހުންގެ އަތުގައި ހަތިޔާރާއި ރަސްގެފާނު އޭ 
މުދާ އެބަހުއްޓެވެ. އިންސާނީ ވަސީލަތްތަކާއި ބާރު އެބަ އޮތެވެ. ތިޔަބައިމީހުން 

 މުސްލިމުންނާ ދެކޮޅަށް ތެދުވެ އެބައިމީހުންގެ ބާރު މުޅިން ކަނޑުވާލާށެވެ.[

ޢަންހުއަށް  الله ނުލް ޚައްޠާބު ރަޟިޔައިސްލާމުންގެ އިއްޒަތެރި ވެރިޔާ ޢުމަރު ބް 
ވެރިއެއްގެ ހައިސިއްޔަތުން އެކަލޭގެފާނުގެ މަސްއޫލިއްޔަތު ރނަގަޅަށް 
އެނގިވަޑައިގަންނަވައެވެ. މަދީނާގައި އޮތް އިސްލާމީ ދައުލަތް އަބަދުވެސް އޮތީ ތައްޔާރީ 
 ހާލަތގުައެވެ. އިސްލާމީ ލަޝްކަރު ޝާމުކަރަ ފަތަޙަ ކުރުމަށްފަހު އެތަނުގައި 

އިސްލާމްދީނުގެ ދިދަ އފުުލައިލިއެވެ. އޭގެފަހުން މުސްލިމުން އެންމެ ބޮޑަށް 
ފާރަވެރިވަމުން ދިޔައީ އީރާނުގެ މަޖޫސީނަށެވެ. އެބައިމީހުންގެ ކެހިވެރިކަމުން ސީރިޔާގެ 

 ސރަަހައްދުތައް ސަލާމަތްކުރުމަށްޓަކައެވެ.

 الله ބު ރަޟިޔަވަނަ އަހަރުގެ ތެރޭގައި ޢުމަރު ބްނުލް ޚައްޠާ 15ހިޖްރައިން  
ޢަންހުއަށް ވަރަށް ވަރުގަދަ ޚަބަރެއް ލިބިވަޑައިގަތވެެ. އެ ޚަބަރަކީ އިރާނގުެ މީހުން 
ބައިއެއްކޮށްގެން ބޮޑު ލަޝްކރަެއް ތައްޔާރު ކުރަމުން ގެންދާ ޚަބަރެވެ. މުސްލިމުންނާ 
ދެކޮޅަށް އބެައިމީހުން އާ ޙަރަކާތެއް ހިނގަން އުޅޭކަމގުެ ޚަބަރެވެ. މި ޚަބަރު 

ޑައިގަތުމުން ޢުމަރުގެފާނު އެކަލޭގެފާނުގެ ވިސްނުންފުޅު ތޫނު އަމާނާތްތެރި ލިބިވަ 



ކޮމާނޑްަރު މުޘަންނާ ބިން ޙާރިޘް އާ ބައްދަލުކރުެއވްިއވެެ. ޢުމަރގުފެާނު އެކަލގޭެފާނާ 
މުޚާތަބު ކުރައްވާ ވިދާޅވުިއެވެ. ]ކަލޭގެފާނު ކައިރި ޤަބީލާތައް އުޅޭ ސރަަހައްދަށް 

 ތަންތަނަށް ވަޑައިގެން ހަނގުރާމަ ކުރާނެ މީހުން އެއްކުރައްވާށވެެ.[ވަޑައިގަންނަވާށެވެ. އެ

ތާރީޚުލިޔުންތެރިން ބަޔާންކުރާ ގޮތުގައި، ކޮންމެހެން ހަނގުރާމައަށް 
ނުކުންނަންޖެހޭ ގޮތަށް )ކޮމްޕަލްސަރީ މިލޓިަރީ ކޮންސްކްރިޕްޝަން( ސފިައިންގެ 

ޢާރަފުކުރެއްވި ބޭފުޅަކީ ޢުމަރުލް ޚިދުމަތަށް މީހުން ނެގުމުގެ ނިޒާމު އެންމެ ފުރަތަމަ ތަ
 .ޢަންހުއެވެ الله ފާރޫޤް ރަޟިޔަ

 ހަނގރުާމައިގެ ތއަޔްރާތީައް

 الله މުޘަންނާ ބިން ޙާރިޘް ރަޟިޔަ  މުއުމިނުންގެ އަމީރުގެ ވިދާޅު ބަސްފުޅާއެކު
ޢަންހު ވަރަށް ފޯރި އާއި ޖޯޝާއެކގުައި ހަނގުރާމައގިެ ތައްޔާރީތައް ފައްޓަވައިފިއެވެ. 
އެކަލޭގެފާނު ތފަާތު ސަރަހައްދުތަކަށް ވަޑައިގެންނެވިއެވެ. ތފަާތު ޤަބީލާތަކާ ބައްދަލު 
ކުރެއްވިއެވެ. ޒވުާނުންގެ ހިތްތަކގުައި ހަނގުރާމައިގެ ރޫޙު އުފެއްދެވިއެވެ. ޒވުާނުންގެ 

ޢަންހު  الله މުޘަންނާ ބިން ޙާރިޘް ރަޟިޔަ ބަޔަކު ލަޝްކަރުގައި ހިމެނުއްވިއެވެ.ގިނަ 
މި މަސައްކަތްޕުޅު ކުރައްވަމުން ގެންދެވިއިރު މަދީނާގައި ޢުމަރުގެފާނު ޚާއްޞަ އިއުލާނެއް 
ކުރައްވައިފިއެވެ. އެ އިއުލާނަކީ އެމީހެއްގެ އަތުގައި ސވަާރުވާނެ އަހެއް ނުވަތަ ހަނގުރާމަ 

ޔާރު ހުރި ކޮންމެ މީހަކު މަދީނާއަށް އައުމެވެ. މިގޮތުގެ މަތީން ޢުމަރުގެފާނު ކުރާނެ ހަތި
ހަނގުރާމައަށް އެންމެ ޤާބިލު މީހުން މަދީނާއަށް އެއްކުރެއްވިއެވެ. އޭގެ ތެރޭގައި 
ހވެިކަމގުެ ހުނަރުތަކަށް ކުޅަދާނަ ހަނގުރާމަވެރިންނާއި ޅެންވެރިންނާއި ދފޫަސޭހަ 

 ވެރިން ހިމެނެއެވެ.ޚަތީބުންނާއި ޤަބީލާތަކުގެ 

އީރާނުގައި ޔަޒްދގުިރުދުވެސް ގެންދިޔައީ ހަނގުރާމައގިެ ތައްޔާރީތައް ވަމުންނވެެ. 
އޭނާގެ ދައުލަތް ބާރުގަދަކޮށް ނގެެހެއްޓުމަށްޓަކައި ކުރެވެން ހުރި ހުރިހާ ކަމެއް 

ވެ. ކުރަމުންނެވެ. އޭނާ ގެންދިޔައީ ދުނިޔޭގެ ކަންކޮޅުތަކގުެ ވެރިންނަށް ސިޓީ ފޮނުވަމުންނެ 
މުސްލިމުނގްެ އާރާއި ބާރުގެ ވާހަކަ ބަޔާންކޮށފްައެވެ. މުސްލިމުންގެ ފަރާތުން އަތވުެދާނެ 
ނުރައްކަލުގެ ވާހަކަތައް އެސިޓީތަކުގައި ހުއްޓެވެ. އޭނާ ސިޓީ ފޮނުވި ރަސްރަސްކަލުންގެ 



ތެރގޭައި ޗއަިނގާެ ރަސގްފެާނވުެސް ހިމނެެއވެެ. އީރާނގުެ އެންމެހާ ލޑީަރުން ތިބީ 
ގިރުދަށް ފުރިހަމައަށް ބޯލަނބައިގެންނެވެ. އޭނާގެ އަމުރަށް ކިޔަމަންވެގެންނެވެ. ޔަޒްދު

އެމީހުން ތިބީ އޭނާގެ އެންމެހާ އެންގުންތަކަކަށް ފރުިހަމައަށް އެއްބާރުލުންދޭން 
 ތައްޔާރަށވެެ. )ނުނިމޭ(.

 ލީ އިހްސާން ފިރާގް އަ

ޔަޒްދގުިރުދު އެމީހުންނަށް އަމުރުކޮށފްައިވަނީ އެ ސަރހަައްދުން ލިބެން ހުރި 
އެންމެހާ ހަތިޔާރެއް ހޯދުމަށވެެ. އޭނގާެ ރަސްކަމާ ނުރުހިތިބި ޤަބީލާތަކގުެ ރުހުން 
ހޯދުމަށވްެސް ވަރަށް މަސައްކަތް ކރުިއެވެ. އެކަން އޭނާ ކާމިޔާބުވެސް ކުރިއެވެ. އޭނާ 

އްމިއްޔަތުކަން ދިން އަނެއްކަމަކީ އެންމެފަހުން މުސްލިމުން ފަތަޙަ ކުރި ތަންތަނުގެ އަހަ
ކޮނޓްްރޯލް ނެގުމެވެ. އެގޮތުން އެތަންތަނަށް އޭނާގެ އެޖެންޓުން ފޮނުވިއެވެ. އބެައިމީހުން 
އެ ސަރަހައްދުގެ ޤަބީލާތަކގުެ ވެރިންނަށް މަޖްބޫރު ކުރަމުން ގެންދިޔައީ މުސްލިމުނންާއެކު 

އިވާ ޞުލްޙައިގެ އެއްބަސްވުން އުވައިލުމަށވެެ. އަލުން އެނބުރި އބެައިމީހުންގެ ވެފަ 
 ވެރިންނަށް ބައިއަތު ހިފުމަށވެެ.

މި މުހިންމު މޢަުރިކާގެ ވެރިއަކަށް ހުންނަވަން ބޭނުނފްުޅުވީ ޚުދު ޢުމަރު ބްނުލް 
ތައް ޢަންހުއެވެ. އެހެންކަމުން އެކަލޭގެފާނު މަދީނާގެ ކަންތައް الله ޚައްޠާބު ރަޟިޔަ

ހަމަޖެއްސުމަށް ޢަލީގެފާނާ ޙވަާލުކުރެއްވިއެވެ. މަދީނއާިން ފުރާވަޑައިގެންނެވުމގުެ ކުރިން 
ޢުމަރުގެފާނު ޢުޘްމާނުގެފާނާއި އެނޫންވެސް ޞަޙާބީންނާ ބައްދަލުކުރައްވާ މަޝވްަރާ 
ކުރެއްވިއެވެ. އިސްލާމީ ވެރިކަން ހިންގުމުގެ ހަރުދަނާ އުސޫލުތަކގުެ ތެރެއިން އެއް 

ކީ މަޝްވަރާކުރުމގުެ ނިޒާމެވެ. އަމީރުލް މުއުމިނީންނަށް ލަފާދެއްވާ ކޮމެޓީގެ އުސޫލަ
 ކޮންމެ މެންބަރަކަށވްެސް މިނިވަންކަމާއެކުގައި އެބޭކަލެއގްެ ޚިޔާލުފުޅު ފާޅުކުރެވެއެވެ.

ޢުމަރުގެފާނު މަޝވްަރާ މަޖިލިސަށް ބޭކަލނުް އެއްކުރައވްާ އެކިބޭކަލުންގެ 
ން ގެންދެވިއެވެ. ގިނަ ބޭކަލުން އެދެވިވަޑައިގެންނެވީ މަޝވްަރާތައް އަޑު އައްސަވަމު



ޢުމަރގުފެާނު ލަޝްކަރގުެ ކޮމާނޑްރަެއގްެ ހައިސިއްޔަތުން ބައވިެރވިވެޑަައގިަތުމަށެވެ. 
ނަމވަެސް އއެްބޭކަލަކު އެކަމަށް އޢިުތިރާޟު ކުރެއްވިއެވެ. އެބޭކަލަކީ ސވުަރުގެ 

ކަލުންގެ ތެރެއިން އެއްބޭކަލެކެވެ. ލިބޭނެކަމަށް ޙަދީޘުގައި ވާރިދުވެފައިވާ ދިހަ ބޭ
 الله ދީލަތިފުޅުކަމގުައި މިސާލުޖެހވެޭ ބޭކަލެކެވެ. ޢަބްދުއްރަޙްމާން ބިން ޢައުފު ރަޟިޔަ

 ޢަންހުއެވެ. އެކަލޭގެފާނުގެ ޚިޔާލުފުޅު ފާޅުކުރައްވަމުން ވިދާޅުވިއެވެ.

 ]ހަނގުރާމައިގައި ކޮންމެ ނަތީޖާއެއވްެސް ނިކުތުމގުެ ފުރުސަތު އެބައޮތވެެ.
ހަނގުރާމައިގެ އުޑި ކޮންމެ އަތަކަށވްެސް އެނބުރިދާނެވެ. ކަލޭގެފާނު މިހަނގުރާމައިގައި 

 اللهބައިވެރިވެވަޑައިގެން ޝަހީދުވެއްޖެނަމަ މުސްލިމުން ބަލިކަށިވެގެންދާނެއެވެ. އގެޮތަށް 
މިންވަރު ނުކުރައްވާށިއެވެ. އަޅުގަނޑުގެ މަޝްވަރާއަކީ ކަލގޭެފާނު އެނބުރި މަދނީާއަށް 

އިގެންނެވުމެވެ. ކަލގޭެފާނުގެ ބަދަލުގައި ޒިންމާދާރު އަމާނާތްތެރިއަކު އައްޔަން ވަޑަ 
 ކުރުމވެެ. އެމީހަކު މުސްލިމނުްގެ ކޮމާންޑަރަކަށް ހައްދަވާނީއެވެ.[

ޢަންހުގެ ޚިޔާލފުުޅާއެކުގައި މަޝވްަރާ  الله ޢަބްދުއްރަޙްމާން ބިން ޢައުފު ރަޟިޔަ
ވެ. ބައެއް ބޭކަލުން އެބޭކަލުންގެ ކުރީގެ މަޖިލިހގުައި އައު ބަހުސަކަށް ތަންދފީިއެ 

 الله ވިސްނުންފުޅު ބަދަލު ކުރައްވައިފިއެވެ. ޢަބްދުއްރަޙްމާން ބިން ޢައުފު ރަޟިޔަ
ޢަންހުގެ ޚިޔާލުފުޅަށް ތާއީދު ކުރައްވައިފިއެވެ. ޚުދު ޢުމަރުގެފާނވުެސް އެ ޚިޔާލފުުޅާ 
ރުހިވަޑައިގެންނެވިއެވެ. ނަމވަެސް މިހާރު މަޖިލީހަށް އައު ސވުާލެއް ކުރި މަތވިެއްޖެއެވެ. 
ޢުމަރުގެފާނު މަދީނާގައި މަޑުކުރައްވައިފިނަމަ ލަޝްކަރގުެ ކޮމާންޑަރަކަށވްާނީ ކާކުތޯ. މި 
 ސުވާލވެެ. އެކަމގުެ ހައްލވުެސް ބަޔާންކޮށްދެއްވީ ޢަބްދުއްރަޙްމާން ބިން ޢައފުު ރަޟިޔަ 

 ޢަންހުއެވެ. އެކަލޭގެފާނު ވާހަކަފުޅު ދައްކަވަމުން ވިދާޅުވިއެވެ. الله

]އޭ އަމީރުލް މުއުމިނީންއެވެ. މި ހަނގުރާމައިގެ ވެރިއަކަށް އެންމެ އެކަށީގެންވާ 
 ތުގައި އެބަ ހުންނެވިއެވެ.[މީހާ މިހާރުވެސް ކަލޭގެފާނގުެ ގާ

މީސްތަކުން އެއީ ކާކުތޯ ދެންނެވުމުން ޢަބްދުއްރަޙްމާން ވިދާޅުވިއެވެ. ]ސަޢުދު 
 ބިން އަބީ ވައްޤާޞުއެވެ. އެކަލޭގެފާނަކީ ސިންގާއެއް ފަދަ ބޭކަލެކވެެ.[



ޢަންހުއަކވީެސް ސވުަރގުެ ލިބޭނެކަމުގެ  الله ސަޢުދު ބިން އަބީ ވއަްޤާޞު ރަޟިޔަ
 ލިބިވަޑައިގެންފައިވާ ދިހަ ބޭކަލުނގްެ ތެރެއިން އެއްބޭކަލެކެވެ. އުފާވެރި ޚަބަރު

އެކަލޭގެފާނުގެ ޤިޔާދަތާ ނުހުރޭހެ މީހަކު ނުހުންނާނެއެވެ. އެކަލޭގެފާނަކީ ހިތވްަރފުުޅުގަދަ 
ފިރިހެންވަންތަ މުޖާހިދެކވެެ. ޙަޤީޤަތުގައިވެސް އިސްލާމްދީނުގެ ސިނގްާއެކެވެ. 

ގެ މި ޚިޔާލުފުޅަށް ތާއީދުކުރެއްވިއެވެ. އެކަލޭގެފާނަށް ތާރީފު ޢުމަރުގެފާނު ޢަބްދުއްރަޙްމާން
ކުރެއްވިއެވެ. ސަޢުދު ބިން އަބީ ވައްޤާޞުވަނީ ޢިރާޤަށް ހަމަލަދޭން ފޮނުވި ލަޝްކަރުގެ 

 ކޮމާނޑްަރުކަނވްެސް ކުރައްވާފައެވެ.)ނުނިމޭ(.

 


